
Ụmịedemede  

Nchọcha a bụ maka ụdaolu n’edemede ụmụ akwụkwọ afọ nke abụọ siri bụrụ ihe nramahu n’ụlọ akwụkwọ 
Nwafor Orizu koleeji nke amụmamụ na nkuzi, Nsugbe E mere nchọcha a iji chọpụta na ọ bụ ezigbote ihe 
nrịamahụ ụmụ akwụkwọ nọ n’agbata afọ a ikanyetadebe akara ụdaolu n’edemede ha tinyekwara na ọtụtụ 
ndị odee Igbo dị iche iche anaghị agbesocha usoro a otu o kwesiri. Mbumuche nchọcha a bụ ịchọpọta ihe 
kpatara nsogbu a bụ na ụmụ akwakwọ na-eji maka inweta ohere na mahadum manye isi n’ihe omụmụ ọ 
bụla ma ya bụrụ na ha “abaala skuulu”, ndị dị otu a na-akpọ ọmụmụ akara ụdaolu asị n’ihi na ha adịghị 
nkwadobe ịgụ Igbo. A maghị na akara ụdaolu otu mkpụrụokwu bụ mgbe ọ kwụụrụ onwe ya na-agbanwe 
mgbe ụfọdụ ma ọ baa n’ahịrịokwu ya na iji olundị akpọpụta okwu ụfọdụ na-eme e tinyegharịa akara ụdaolu. 
Nchọcha a ga-aba ezi uru n’ebe ụmụ akwụkwọ, ndị nkuzi na ọhanaeze nọ. E ji atụtụ akara ndị merela 
nchọcha maka akara ụdaolu dika De Saussure mee ya, mana e ji usoro nchọcha nkọwa depụta ya. Nwa 
nchọcha chọpụtara na ọtụtụ n’ime ha kwesịrị ịmata na ọ bụ naanị n’elu ụdaume na myiri ụdaume ka a na-
akanye akara ụdaolu. A chọpụtara ka akara ụdaolu bụrụ ihe ọmụmụ kwaụụrụ onwe ya nke ga-eme ka ụmụ 
akwụkwọ tinyekwa nnukwu uchu n’ihe ọmụmụ a. A chọpụtakwara na o kwesịrị   ịbụ ‘ọgbatauhie’ dịịrị 
onye agafeghị n’ule ya ịgafe na klasị ọzọ. A chọpụtara na a ga-ewepụta ezigbo oge n’ikuziri ụmụ akwụkwọ 
mkpa ọ dị ịhụta uru akaara ụdaolu bara n’ederede Igbo. N’ikpeazụ, nwa nchọcha nyere ntụziaka ka ụmụ 
akwụkwọ mahadum nọ n’agbata afọ nke abụọ dum jisie ike na-etinye akara ụdaolu n’ederede Igbo n’ebe o 
kwesịrị nakwa ndị niile na-ede Igbo, ọ kachasị na mkpụrụokwu ndị ahụ nwere otu nsụpe, iji mee ka mputara 
ha doo ọgụụ anya nke ọma karịa ịdị na-enyo okwu ndị ahụ enyo. Nke a ga-eme ka ọ dịrị ọgụụ mfe na nghọta 
karịsịa.  

Mkpọlite 

Ndị Igbo bụ ndị bi n’ebe a mara dịka ala Igbo. Asụsụ Igbo bụ asụsụ ndị Igbo na-asụ dịka e jiri mara 
ha. Ọ bụ ya bụ ùgwù ndị Igbo nwere. Asụsụ bụ ozuru ụwa ọnụ. Ọ bụ naanị mmadụ na-asụ asụsụ ma 
were ya na-etinye n’ọrụ n’ụzọ dị iche iche. Ezeama (2012) kwuru na asụsụ bụ iji mkpụrụokwu nwere nghọta 
sụọ asụsụ, dee edemede ma ọ bụ gụọ agụmagụ. Mba niile nwere asụsụ ha. Ọ bụ ya kpatara, dịka Ezeama 
siri kwuo na asụsụ ọ bụla nwere ala ebe a na- asụ ya na ndị na-asụ ya. Asụsụ Igbo nwere ebe a na-asụ ya. 
Ọ bụ n’ala Igbo ka a na-asụ ya nke mere asụsụ Igbo jiri bụrụ asụsụ ala Igbo. 

N’agbanyeghị na ụfọdụ ndị odee ka na-ewebata olumba ha dị iche iche n’ederede ha. Ọ dịkwa 
mkpa ikwu na, Igbo izugbe ga-aka mma iji ede ihe ọ bụla bụ edemede n’Igbo ka o nwere ike ikwe ọgụụ 
nghọta, ebe ọ bụ na odee agaghị anọ nso ịkọwara ọgụụ mpụtara okwu ụfọdụ bụ ndị o jiri olumba ya depụta. 
Asụsụ ọ bụla nwerịrị ụda e ji asụ ya. Ya mere ụfọdụ ndị na-amụ amụmamụ asụsụ ji akọwa na asụsụ bụ 
ụdaolu mmadụ a haziri nke mmadụ ji akọwapụta echiche obi ya site n’okwu ọnụ ma ọ bụ ederede.  

Ọzọ kwa, o doro ndị amụmamụ asụsụ anya na e sitere n’amụmamụ mkpụrụ ụdaasụsụ mata na ụda 
asụsụ Igbo dị atọ pụtara ihe dịka: 

1. Ụdaole elu ( ´ ) 

2. Ụdaole alu ( ` ) 
3. dansụda  ( - ) 

Asụsụ Igbo bụ asụsụ ụdolu n’ezie n’ihi na ọtụtụ mkpụrụokwu Igbo ndị ahụ nwere otu nsụpe juru eju, bara 
abara. Ọ bụru na e tinyeghị ha akara ụdaolu, ọ gaghi adịcha mfe ịmata mpụtara ha n’okwu, n’ahịrịokwu 
nakwa n’ederede dịgasị iche iche.  

Nsogbu nchọcha a nwere bụ na ụmụ akwụkwọ ngalaba amụmamụ na nkuzi Nwafor Orizu Koleeji, 
Nsugbe, anaghị etinyecha uchu n’ịmụta ụdaolu, Ọ kachasị ndị afọ nke abụọ, ya bụ ndị malitetugoro ije 
n’agụmakwụkwọ bụ ndị e ji mee nchọcha a. Nke a bụ ihe ọ chọpụtara n’ịnọ ndị ọkaukuzi ya ụfọdụ nso dịka 
nwata akwụkwọ n’ogogo di elu n’ụlọakwụkwọ ahụ. A na-ajụ ha ajụjụ kwa afọ n’ihe gbasaara akara ụdaolu 
ma na nke a emeghị ha ka ha nwee mmasị n’ịmụta ya. Ọ bụ nsogbu a kpalitere mmụọ ọchọcha iji leba anya 
na nkanyetadebe akara ụdaolu n’edemede ụmụ akwụkwọ, ndehie na nkanyejọ akara ụdaolu na-esi otu ha si 
asụ ma na-anụkwa asụsụ ahụ. Nke a bụ iji mara ihe a ga-eme ka ụmụ akwụkwọ mahadum agbata afọ abụọ 
a mata ka e si etinye akara ụdaolu nakwa mkpa ọ dị. 

Mbunuuche Nwa Nchọcha  

Ime ka ụmụ akwụkwọ mahadum afọ nke abụọ a mata ihe bụ ụdaolu na akara ya.  

- ḷchọpụta ebe nsogbu ndị  a si.  
- Ime ka ndị nkuzi na ndị odee Igbo niile mụta ka e si akanye akara ụdaolu n’ebe ọ dabara adaba.  
- Ile ma e nwere ka a ga-esi mata mpụtara okwu Igbo ụfọdụ nwere otu nsụpe.  

A ga-emezu nke a site n’ịkọwapụta ụdị akara ụdaolu ndị e nwere, mkpa akara ụdaolu dị n’edemede 
Igbo, mkpụrụudasụsụ ndị e kwesịrị ịkanye ya na ndị ekwesịghị. Ọzọ abụrụ usoro akara ụdaolu nke a ga-
agbaso dịka nke Igwe na Green na Emenanjo ha na De Saussure merela.  

Ntulegharḷ Agụmagụ  

 E nwghị ka agụmagụ zuo òkè ma ọ bụrụ na nwa nchọcha ebughị ụzọ nyochagharịa ma tulegharịa 
ihe ndị odee ndị ọzọ degorola gbasara isiokwu ahụ ọ na-ede maka ya. Ọ bụ maka iji nweta isi ihe a na-
enyocha n’ederede a. 

 Okeke (2017) siri kọwaa ya na Yule (2015:77) kwuru na “ụdaolu dịka otu n’ime ọrụ dịkarịsịrị oke 
mkpa na mkpịiche n’ikọwapụta mputara okwu okwu dịgasị iche iche”. N’okwu Yul – Ifode, ọ sịrị na asụsụ 
ọ bụla mkpụrụokwu ha jụpụtara n’edemede, mgbochiume na ụda bụ ihe na-ebute ndịiche na mpụtara okwu 
ụfọdụ ka a na-akpọ ụdaolu.  

 Okorji (2001:13) kwupụtara na otu ihe kachasị dị mkpa n’ọtọsegemental fọnọlọg ịbụ ihe iri mperi 
‘o na-eweta n’ederede Igbo. Ezikaojiakụ (1989:40) kọwakwara na Igbo bụ asụsụ nwere ụdaolu, ebe akara 
e jiri mara ya bụ ụdaolu ka a na-akpọ akaraụda. Ọ gbakwụnyere na ihe akaraụda ji dị nnukwu mkpa bụ na 
ọ na-eme ka okwu nwee mpụtara n’ihe a na-akọwa. N’otu aka ahụkwa, Mbah na Mbah (2014) siri kwuo na 
ụdaolu bụ ihe na-ebute ndịiche n’okwu na ibe ya. Ọ sịkwara na asụsụ ọ bụla na-eji mkpịiche n’ụzọ dị etu a 
ka a na-akpọ asụsụ ụdaolu. Ọ kowakwara na ihe na-ezipụta ogoolu bụ ịma jijiji nke mkpọmụda. Mgbe a 
gbatịrị mkpọmụda, piich agaa elu nke ga-ezipụta piich dị elu. Ọzọ kwa, oge ikuku si na ngụgụ hịrị nne, ọ 
ga-emetụtakwa ogo piich udi m piich dị n’ahịrịokwu dị ka ha kwuru, ka a na-akpọ asụsụ ndebe olu bụ ozuru 
asụsụ ọnụ. E gosila na asụsụ ọ bụla, n’agbanyeghị asụsụ ọ bụ, nwere piich na-ada ada na ngwụcha ahịrị 
nrụaka mgbe e nwere piich riri elu (n’asụsụ ndebe olu) na ngwụcha mgbe nke gosiri na ozi ka na-abịa.  

E wepụ asụsụ ndebe olu, ụfọdụ asụsụ jikwa piich arụ ọrụ n’ụzọ dị iche iche. Ụdịrị asụsụ ahụ na-
etinye piich na mkpụrụokwu site n’iwegharị ụdị ya na nkeji ka e wee nweta nghọta dị iche iche site na 
mkpụrụokwu nwere otu ụdịrị mmebe. Asụsụ ndị ahụ ji ụda arụ ọrụ ọ pụtara na ndebeolu bụ ma nsọkwasị 
nke e jiri bukwasị ụda n’ime asụsụ ụda.  

 Ugwuọna (2015:41) kọwara ụdaolu dịka ogoolu, ebe akara e ji egosi ya ka a na-akpọ akara ụdaolu. 
N’aka nke Ọzọ kwa, Emenajọ (2013:43) kọwara akara ụdaolu dịka fọnịm bụ nke pụtara mkpụrụ ụdaolu, 
etu mofim siri pụta mkpụrụasụsụ ka fọnịm siri pụta mkpụrụụdasụsụ. 

 N’ihe ọmụmụ ọdịdị ụdaasụsụ, e kere ụzọ abụọ, ha gụnyere keusoro na kentụkwasị. Fọnim keusoro 
n’Igbo izugbe dị iri atọ na isii, ebe kentụkwasi dị abụọ naanị dịka ụdaelu na ụdaala. Akara e jiri mara ha bụ 
ndị a (` ´). E nwekwara ụda nsụda e siri n’ụdaolu elu kewapụta. Akara e jiri mara ya bụ (-). Ụdaume niile 
na mgbochiume niile e nwere na mkpụrụ edemede bụ fọnim keusoro. Ihe e ji akpọ ha fọnim bụ maka na ha 
na-ebute ndịiche na nghọta n’etiti mkpụrụokwu abụọ ma ọ bụ karịa yiri onwe ha.  

E nwekwara ike ịkpọ asụsụ ụdaolu tereesi. N’aka nke ọzọ, ikekọnwu, Ezikeojiakụ, ụbanị na Ugoji 
(1999:31) kwuputara na asụsụ ọ bụla na-enwe mgbanwe n’olu mkpọpụta ya. Ihe nke a pụtara bụ na o 
nweghị asụsụ a na-eji otu ụdị olu akpọpụta. Asụsụ ọ bụla ga-enwerịrị ndanusoro mkpurụda okwu ya, 
nkebiokwu ma ọ bụ ahịrịokwu. Ha gbakwụnyekwara na ọtụtụ asụsụ mba Afrịka na ụfọdụ asụsụ mba Esịa 
bụcha asụsụ ụdaolu. N’ịga n’ihu, ha sịrị na Igbo bụ asụsụ ụdaolu. E jikwa akara ụdaolu e gosipụta ụdaolu 
e jiri kpọpụta nkejiokwu dị na mkpụrụokwu dị iche iche dịka.  

Akara ụdaolu elu (´) 

Akara ụdalu ala (`) 

Akara ụdalou nsụda (-) 

Ha nyegasịrị ọmumaatụ ndị dịka akara ụdaolu e ji edepụta mkpụrụokwu Igbo dịka.  

A        B      CH  D 

i.   akwa     (iv) ike  (vii) ukwu (ix)  Oke  

ii. akwa       (v)  Ike  (viii) ukwu (x) Oke  

iii. akwa     (vi)  ike  (ix)  ukwu  (xi) oke  

 Na nkọwa ha, ihe dị iche abụghị nsụpe ka ọ bụ ụdaolu butere nghọta pụrụ iche ma ọ bụ ndịiche na 
mkpụrụokwu ndị a e depụtara n’elu ebe a. Ọ bụrụ na anyị lezie anya nke ọma, anyị ga-ahụ na mkpụrụokwu 
niile dị na A, B, CH na D nwere otu nsụpe. Ihe ga-eweta nghọta pụrụ iche na ha bụ site n’enyemaka akara 
ụdaeolu. Oge ọ bụla e ji ụdaolu arụ ọrụ dị etu a, a na-asị na ọrụ ya bụ kenghọta mkpụrụokwu. Ọ dịkwa 
mkpa ikwu na e nwere ike iji ụdaolu mee nghọta pụrụ iche n’etiti ahịrịokwu na ibe ya n’Igbo dịka:  

(i) Í gbùrù ḿmadù 
(ii) Ì gbùrù ḿmadù? 

Ahịrịokwu (i) abụghị ahịrị ajụjụ maka nnọchiaha bidoro ya nwere ụdaolu elu, ma (ii) bụ ahịrị ajụjụ maka 
nnọchiaha bidoro ya nwere ụdaolu ala. Ihe a na-akpọ nke a bụ ọrụ ụdaolu kenghota grama. 

 Ọkafọ na Ewelukwa (2011:55) na-enye nkọwa maka ụdaolu n’asụsụ Igbo dịka ndị achapụta ihe na 
ndị e nwere ike ịhụ ebe ọ bụla. Ha sịrị na ha bụ ụdaelu na ụdaala, ebe ụda nke mezuru ya atọ bụzị ụdansụda. 
Ha ghakwụnyere na ụdaelu so n’otu n’ime ụdaolu nke e nwere n’asụsụ Igbo, ebe akara e jiri mara ya bụ (/) 
bụrụ nke a na-akanye n’elu ụdaume na myiriụdaume. E nwekwara ike ịhụta ụdaelu na nkejiokwu dị iche 
iche. A bịa n’otu nkeji nke ha kporo (monosyllabic high tones) n’asụsụ Bekwee. Ụfọdụ ụdaelu ndị a nwere 
naanị otu nkeji gụnyere ndị a: be  - bee akwa  

kwù  - nwany ị  dị  ime 

jé  - ije ekpere  

ré  - orere ure  

kpá  - mmekpa ahụ 

E nwekwara ụdaelu ndị nwere nkeji abụọ dịka  

ákwá  - mmadụ ibe akwa  

eke  - na-akpụ n’ala 

ehi  - anụ oriri  

E nwkara ụdaala nwekwara otu nkeji dịka: 

d ị  - Ọnụọgụgụ ihe dị  

dợ - Ikwe nri dọ n’ala 

rợ - akwụ rọrọ arọ 

E nwekwara ụdaala nwekwara nkeji abụọ dịka: 

àlà  -  ịrụ ala  

àkwà  - ihi ụra n’elu akwa  

àgwà  - nri oriri  

E nwekwara ụdaelu nke nwere nkeji atọ. Ha gụyere  

ézigbo - Ihe dị  mma  

ákụkợ  - ikwu ogologo ekwu  

ợkpụkpụ - nke na-esi ike ọtịta. 

E nwekwara ụdaelu nke nwere nkeji anọ dịka:  

ńkíriká  - ihe adịghị  mma/ọfọgerị  mmadụ 

ńkánká   - ihe adịghị  mma 

ogologo - ihe toro ogo  

ákáráká  - ihe chukwu kwuru na mmadụ ga-abụ 

E nwekara akara ụdaala nwere nkeji atọ dịka 

Òbòdò    - ebe onye si  

Íkùkù     - na-ebu mmadụ 

ách ị chá - ihe oriri  

E nwekwara akara ụdala nwere nkeji anọ dịka  

Igwùrùbè  - otutu ihe  

Ederede  - akpụ derede 

E nwekwara akara ụdausụda nwere nkeji abụọ  

égò  - e ji azụta ihe ọ bụla 

ágụ  - nke na-adọgbụ mmadụ  

ùté  - e ji edina ala. 

Ọkafor (2011:54) kwuru na asụsụ Igbo bụ asụsụ ụdaolu, n’ihi ya, ụdaolu dị ezigbo mkpa ma abịa n’ihe 
gbasara ụtọasụsụ na ọsụsụ. Ọ gbakwụnyekwara na ọ bụ site n’enyemaka akara ụdaolu ndị enwere ka e ji 
ezipụkarị ndịiche na-adị n’okwu na ibe ya, ọ kachasị n’okwu Igbo ụfọdụ. Ọkafọ na-enye ọmụmaatụ dịka 
mkpụrụokwu a bụ ‘ike, o nwere otu ụda mana mpụtara ya ruru anọ n’ọgụgụ site na silebul ‘I’ na ‘ke’ 
mejupụtara ya. Silebula nwere ike ịbụ ụdaelu, ụdaala ma ọ bụ ụdansụda. Iji mee ka okwu Ọkafọ dokwue 
anya, mkpụrụokwu ndị e dere n’e tinyeghị ha akara ụdaolu iji mee ka ngọta ha dị mfe ga-enye onye ọbula 
na-agụ ya ezigbo nsogbu n’ihi na e tinyeghị ha akara ụdaolu bụ ihe nwere ike izipụta echiche a chọrọ n’ime 
okwu ahụ.  

 Otu aka ahụ kwa, Ume, Ugoji na Dike (2006:41) na-ekwu na Igbo nwere fonịm atọ, mana ọ bụ 
abụọ n’ime ha kacha pụta ihe, ebe nke mezuru ha atọ ka a na-akpọ ụdansụda. Ha gbakwụnyere na ụdansụda 
anaghị eso ụdaala, kama ụdaelu nwere ike iso ya.  

 Ezeuko na Chira (2005: 92) hụtara ụdaolu dịka ogoolu e jiri kpọpụta ụda ma ọ bụ ụdaokwu. Etu e 
siri kpọpụta mkpụrụokwu bụ ya na-eme ka e nwee nghọta pụrụ iche ihe okwu ahụ pụtara. Ha sịrị na akara 
e ji ama ogo olu mkpọpụta ụda ma ọ bụ okwu ka a na-akpọ akara ụdaolu. Ha gbakwụnyere na ọ bụ akara 
ụdaolu a a na-ekwu maka ya na-eme ka e nwee echiche na nghọta n’okwu. Ya bụ, akara ụdaolu, nọ ọnọdụ 
ka fọnịm kentụkwasi. Etu mkpụrụdaasụsụ si enye echihce dị iche iche n’okwu ha batara na ya ka fọnim 
kentụkwasi si enyekwa nke ya. Ha kwukwara na e nwere akara ụdaolu abụọ pụtakarị sịrị ihe dika akara 
ụdaelu na akara ụdaala, ebe nke mezuru ha atọ bụz ị  nke a kpọrọ akara ụdansụda ( ´ `-). 

 Ọrụ ndị dịgasị iche iche akara ụdaolu na-arụ n’asụsụ Igbo dịka ha kwuru gụnyere ndị a:  

i. Ọ na –enye aka igosipụta nghọta mkpụrụokwu nwere tinyere ndịiche dị n’ okwu ndị nwere otu 
nsụpe dịka.  
ígwé - Chukwu bi n’elu 
ìgwè - ọtụtụ mmadụ 
ótù  - ihe kwụ naani ya  
òtù  - ọgbako ndị  mmadụ 

ii. Akara ụdaolu na-enye aka igosipụta ndịiche n’ahịrịokwu nkwusara na ahịrịokwu ajụjụ dịka  
i. Ó chùrù ḿmìrì (ahịrị  nkwusara)  
ii. Ó chùrù ḿmìrì? (ahịrị  ajụjụ) 
i. É gbùrù ágú (ahịrị  nkwsara) 
ii. É gbùrù ágú? (ahịrị  ajụjụ) 

iii. Ụdaolu na-egosikwa ndịiche dị n’ahịrịokwu na nkejiokwu nrụgara aka nke nghọta ya ezughị 
ezu.  
i. Ựzợ dị  ḿma  - Road is good  
ii. Ựzợ dị  ḿma  - Ụzọ is a good person  

Emenanjọ (1978) kere ngakọ ụdaolu ụzọ ise dịka. 

elu elu. dịka  ényí Elephant  

ala elu.  dịka  ùdé cream  

elu ala.  dịka  úzợ door  

ala ala.  dịka  àkwà bed 

elu nsụda. dịka ígwé sky  

 Na nkọwa elu elu pụtara na ụfọdụ mkpụrụokwu na-ebe akara ụdaolu elu dịka ényi. Ala elu gosiri 
mkpụrụokwu nwere ụdaolu ala na elu dịka ùdé. Elu ala bụ ndị nwere ụda elu na ala dịka úzò. Ala ala bụ 
ndị nwere ụda ala ala ka àkwà. Elu nsụda bụ ndị nwere ụdaolu elu na nsụda dịka ígwé.  

 E nwere otu atọ na-adọ ndọrọ ndọrọ gbasara ụzọ ka mma a ga-eji na-akanye akaraụdaolu (Mbah, 
2009). Ha bụ ndị a:  

a. Otu welmers. Green na Igwe, Nwachukwu na Mbah  
b. Otu Williamson na Emenanjo  
c. R.C. Abraham  

Nkọwa R.C Abrahm dị ka Mbah na Mbah (2010) sịrị depụta ya:  

a. A ga-ede nkeji okwu ndị bụ ụda elu a ga-eji nnukwu leta depụta nkeji okwu ndị bụ ụdaolu elu.  
b. Nkejiokwu ndị  nwere akara nsụda ka a ga-eji nnukwu leta depụta mana mkpụrụokwu ndị  na-esote 

bụ n’obere leta ka a ga-edepụta ha mana, ha bụrụ mkpọimi ma ọ bụ ndị  nwere otu nkejiokwu, a 
ga-eji obere leta depụta ha; 

c. A ga-eji obere leta depụta nkejiokwu ndị bụ ụdaolu ala.  

Ọmụmaatụ:  

 Udu  =  ùdù - pot  

 Igba  = ìgbà - drum  

Agwa  = àgwà -            beans  

Éfè  = efe  - Shirt  

Ányá   = anya  -            Proper name  

Ísí  = isi -             Head 

Atụtụ otu Williamson bụ na mgbe mkpụrụokwu nwere ụdaolu elu ka a ghara ịkanye ya. Ọmụmaatụ  

 Ísí = head 

 Ékí = python 

 Ímì = nose 

Mgbe e nwere ụdaolu nsụda, were akara uhie pospụ ya. Dịka  

 élù - top 

 Ígwé - sky 

 Ézé - teeth  

Mgbe okwu nwere ụdaolu ala si were akara mkpọda gosi ya. dịka 

 Ùdù  - drum 

 Ùrì  - indigo 

 Àkwà  - bed 

Atụtụ ndị otu welmers bụ na mgbe mkpụrụokwu nwere ụdaolu elu anyị  nwere akara nseli gosi ya dịka. 

 Ìsí  - head 

 Íké  - strength  

 Úsù  - bat  

Nkọwa Isiokwu  

 Ebe ọ bụ na nghọta anaghị ezucha òkè n’edemede ọ bụla e dere n’Igbo ma ọ bụghị site na-enyemaka 
akara ụdaolu n’okwu ndị ahụ yiri onwe ha ma nwekwaa otu nsụpe. A ga-akwọwazị kpọm kwem ihe isiokwu 
a na-arụtụ aka. N’ihi nke a, asụsụ Igbo bụ asụsụ ụdaolu. Ihe nke a pụtara bụ na e nweghị ka a mata mpụtara 
okwu Igbo ụfọdụ, ọ kachasị kwa ndị yiri onwe ha ma ọ bụ ndị ahụ nwere otu nsụpe. Site n’itinye ha akara 
ụdaolu abụọ ndị a pụtakarịsiịrị ihe ka nghọta ha ga-esipụta ihe n’ebe ọgụụ nọ.  

 E tere ụgba e tere azụ, ụdaolu na akara ụdaolu bụ ejewe aghaghị n’asụsụ Igbo. Etu ‘na’ si dị mkpa 
n’ọmụmụ asụsụ Igbo ka ụdaolu na akara ya si dị mkpa. Nke a mere na onye ọ bụla maara nke oriri na nkà 
edemede tosiri ịdị na-etinyegasị otu nsụpe karịa inyo ha enyo. Aha ọzọ e jiri mara akara ụdaolu bụ fonim 
kentụtwasị. Ihe kpatara e jiri kpọọ ya fọnịm kentụkwasị bụ maka na a na-atụwasị ya n’ụdaume ma ọ bụ na 
myiriụdaume Igbo nke dị n’ime mkpụrụokwu abụọ ma ọ bụ karia iji gosipụta nghọta dị iche iche.  

 Ọzọ kwa, a bịa n’ihe gbasara ọmụmu ọdidi ụdaasụsụ, e kere fọnịm ụzọ abụọ.  

i. Keusoro 
ii. Kentụkwasị   

Keusoro n’Igbo izugbe dị iri atọ na isii, ebe kentụtwasị dị naanị abụọ ha bụ ụdaelu na ụdaala. E nwekwara 
ụdị ụda ọzọ a na-akpọ ụda nsụda nke nwere ike ibute ndị iche na ghọta mkpụrụokwu. Ọ bụ ụdaelu a sụdara 
nwa obere mere e jiri akpọ ya ụdansụda. Ọmụmaatụ fonim keusoro gụnye ụdaume niile na myiriụdaume e 
nwere na mkpụrụedemede Igbo. Ebe fọnịm kentụkwasị bụ ụdaelu ( ´ ), ụdaala ( ` ) na ụdansụa ( - ).  

 Emenanjọ (1978) kọwara na asụsụ ụdaolu kere ngakọ ụdaolu ụzọ ise. A bịa n’Igbo, e ji ụdaolu arụ 
ọrụ abụọ dị mkpa dịka nke lezikal na nke grama dịka e kwuburu na mbụ. ḷma atụ 

Ísí   nke bụ isi mmadụ 

Ísì   nke bụ ihe rere ere  

Ísí   nke bụ ihe oriri 

Ísì   nke ahụghị ụzọ 

N’ọmụmaatụ ndị e nyegasịrị n’elu a, anyị ga-ahụ na akara ụdaolu mere ka a ghọta ndị iche dịgasị 
n’okwu ndị ahụ nwere otu nsụpe.  

 N’ọrụ nke grama n’Igbo, a na-eji ụdaolu eme nghọta pụrụ ihce site na nkebiokwu ma ọ bụ 
ahịrịokwu na ibe ya dịka: 

É gbùrù éwú (nkwusara) 

È gbùrù éwú? (Ajụjụ) 

Ó kwùrù ókwú (nkwsara)  

Ò kwùrù ókwú (Ajụjụ) 

Ha jéré ághá (nkwsara)  

Hà jéré ághá? (Ajụjụ) 

Ó tíríḿíhé (nkwusara) 

Ò tíríḿíhé? (Ajụjụ) 

Ntulegharḷ Atụtụ 

 Ilechukwu (2016:18) sịrị na atụtụ bụ echihce a haziri nke ọma nakwa usoro ime ihe arọ marọ ma ọ 
bụ iwu nke mmadụ, ebumnuche iwu a bụ ịkọwapụta arụmarụ ma ọ bụ ederede nke ụzọ ya bụ nke atụtụ ahụ 
ga-agakọta ọnụ. 

 Atụtụ e jiri mee nchọha a bụ nke Saussure. Saussure (1857) bụ nna Lingwistiks kọwara akara dị ka 
ihe metụtara onwe, ya bụ na echiche e nyere akara bụ ka ndị sịrị ghọta ya. O kwuru na o nweghị mmekọrịta 
pụrụ iche dị n’etiti akara na echiche. Akara nwere echiche n’anya otu onye nwere ike ọ gaghị enwe echiche 
n’anya onye ọzọ. Ka ọ sila dị, a na-atụ atụmatụ ụzọ kacha mma a ga-esi na-akanye akara ndị a n’ederede 
Igbo. Aromaro a e nweela usoro atọ maka nke ga-aka mma, mana atọ ndị a ka nọ n’ọrụ rue taa.  

 Dika etu Mbah na Mbah (2014) si kọwaa, Williamson na ndị òtù ya tụmadị Emenanjọ na-akọwa 
na ọ dịghị mma ịdị na–akanye akara ụdaolu ele elu n’akwụkwọ ma ncha ncha. ḷma atụ: mkpụrụokwu ọ bụla 
nwere naanị  akara ụdaolu elu elu dịka eriri, efere, akụkọ, osisi, ogologo dgz. Ha sịkwara na a ga-eji akara 
nlamala egosi ụdaolu ala n’uju dịka àjà, àdà, àgwà, ìsì, àmà, àkàrà dgz.  

 Ọzọ kwa, ndị otu Welmers nke Nwachukwu so n’ime ya na-akọwa na a ga-eji akara nlamelu 
egosipụta akara ụdaolu elu na nke nsụda, ebe a ga-eji akara nlamala egosipụta akara ụdaolu ala.  E 
nwekwara ike iji ótù akara gosipụta akara ụdaolu elu na nsụda n’ihi na ọ bụ naanị ụdaolu nke bụ ụzọ n’ọtụtụ 
ụdaolu yiri onwe ha ka a na-akanye ya. Mgbe ụaolu abụọ bụ akara ụdaolu elu, ihe ọ pụtara bụ na nke izizi 
bụ ụdaolu elu, ebe nke abụọ bụ ụdaolu nsụda. Ọmụmaatụ: ísí, íré, égó, ímé, ídé dgz ihe dị mkpa bụ usoro 
onye na-agbaso were kanye nke ya ka ọ ga-agbasogide rue na gwụcha.  

Nchọcha E Merela N’ Isiokwu  

 Mbah (2008) kwupụtara na ọ bụ site n’ikikere ụdaolu ka e ji amata mpụtara okwu asụsụ ndị so 
n’asụsụ ụdaolu rejista. Ọ gara n’ihu kwue na ihe dịkarịsịrị mkpa bụ ụda e ji akpọpụta okwu ndị a, nkebiokwu 
nakwa ahịrịokwu ụfọdụ bụ ndị e siri n’asụsụ dị iche iche nweta.  

 Anwasia (2013) n’uche nke ya kọwara na mkpịiche sitere n’ụaolu kpọm kwem. O nyegasịrị 
ọmụmatụ ndị a dịka: 

Ígwé    -  icheri ihe  

Ìgwè   - imirikit mmadụ 

ÍsÌ   - nke ihe oriri 

Ìsì  - ahụghị ụzọ 

Ózò  - nke ọchichi  

Òzó  - ime ihe ugboro ugboro 

Íré  - akụkụ ahụ mmadụ 

Ìrè  - ihe ịbịa na njedebe 

Ágụ  - na-adọgbu mmadụ 

Àgụ  - ole ihe dị  

Àkwá  - ihe ndina 

Ákwá  - nke oriri  



ÉKWÉ JỌNAL NKE NDỊ IGBO SCHOLARS FORUM, NIGERIA Volume 17 No 1, July 2024   ISSN: 2476-8448  

59 

 

Jideofor (2016) na-akọwa mkpa ụdaolu dị n’asụsụ Igbo. Ọ gbakwụnyere na ọ bụrụ ma a bịa n’asụsụ 
ndị bụ asụsụ ụdaolu ọ dị mkpa na a ga-etinye ụdaolu n’ọrụ ka nghọta wee dị mfe. Ọ sikwara na asụsụ ụdaolu 
nwere usoro ọ na-agbaso.  

ḷma atụ 

Ha bi Àbá (nkwusara) 

Ha bi Àbá (ajụjụ) 

Ha èsìghị Àbá (Njụ)  

N’aka nke Ezeumudo (1985) kọwara na okwu ụfọdụ na-agbanwọ ndị ọzọ ma ọ bụ okwu ndị ọzọ a na-esota 
ha. Ọ bụrụ na okwu nwere ụdaolu elu elu, a na-esota okwu nwere ụdaolu elu elu, ụdaolu okwu nke abụọ 
ga–agbanwọ dịka.  

Ísí + éwú  = ísí éwú 

Ányá + éké = ányá éké 

Anụ + ehi  =  ánú éhí 

E nwekwaziri okwu ndị anaghị agbanwe ụda chi ha n’otu aka ahụ dịka  

Ísí + álá  = ísí álá 

Áká + àkpà  = áká àkpà 

Ànyà + ènwè             = ànyà ènwè 

Áká + áwợ  = áká áwợ 

 N’uche Ezeomeke (2011: 219), asụsụ Igb bụ asụsụ ụda. Ya mere o ji dị mkpa na onye ọ bụla na-
ede Igbo ga na-etinye akara ụda n’okwu ụfọdụ nwere otu nsụpe. Ọ ga-eme ka amata etu okwu ndị ahụ si 
ada ụda bụ nke ga-enyere ya aka ka echiche ya kwe nghọta. N’okwu Igbo ụdọdụ, e nwere ndị ngọta ha ruru 
abụọ ma ọ bụ karịa. Ọ bụ naanị mgbe e nyere ha akara ụda ka a ga-enwe ike ịmata ha. Ọmụmaatụ, 
mkpụrụokwu ndị dịka isi, afọ, ekwe, ike, akwa, igwe wdg. Ọ bụrụ ma ode dee ha etu ịmata nke a na-ekwu 
maka ya.nke a mere e jiri sị na ọrụ akara ụdaolu na-arụ n’asụsụ Igbo karịrị akarị. Akara ụdaolu na-enye aka 
igosipụta ndịiche dị n’okwu ndị dị abụọ ma ọ bụ karịa ma ha nwere otu nsụpe ma yie onwe ha dịka n’okwu 
ndị a.  

Ìsì  - nke a na-ekpu ekpu 

Ísí - akụkụ ahụ mmadụ 

Ísì - nke e ji imi esi  

Ísì - isi nri  

Áfợ - akụkụ ahụ mmadụ 

Áfợ - ịgụ ahọ ọnụ 

Àfợ -  ịfọha ihe  

Àfợ - ole ihe ha  

Íkè - onye ume dị  

Íkè - eji aṅyụ nsị  

Íkè - kechie ihe 

Íkè - oke ihe zuru mmadụ 

 Okafor (2011:54) sịrị na tupu e tinye akara ụdaolu n’okwu ọ bụla, a ga-ebu ụzọ chọopụta nkejiokwu 
ole dị n’ime okwu ahụ. Ihe kpatara ọnụdụ a bụ na ọ bụ nkejiokwu ole dị n’okwu ga-ezipụta akara ụdaolu 
ole ga-adị n’otu okwu ahụ. 

 Nwozuzu (2008:15) hụtara ụdaolu dịka otu n’ime agwara ụdịdị ụda ndị e nwere n’asụsụ Igbo. O 
kwekwara na olumba dum e nwegasịrị n’ala Igbo na–eji akara ụdaolu ewepụta ndịiche dị na ha abụọ ma ọ 
bụghị otu a, ọ ga-ara ahụ ịkọwa mkpụrụokwu ndị ahụ nwere otu nsụpe ma ọ bụ yie ọnwe ha.  

Nchikọta Ntulegharị Agụmagụ 

 N’ụzọ dị nke nke, ọtụtụ ndị ọkammụta achọpụtala na Igbo bụ asụsụ ụdaolu. A chọputara na ọrụ dị 
iche iche ụdaolu na–arụ wee mara na ụdaolu bụ ejewe ma aghaghị n’ederede Igbo ọ bụla. Etu o sila dị, 
ụfọdụ mmadụ tulegoro nsogbu ụmụ akwụkwọ na ụfọdụ ndị odee na-enwe n’amụmamụ ụdaolu ma 
onwebeghị onye tulere nsogbụ ụmụ akwụkwọ Nwafor Orizu Koleeji nke amụmamụ na nkuzi, Nsugbe na-
enwe.  

Usoro Nnwete Data  

 Ọchọcha ji ụmụ akwụkwọ ndị afọ abụọ na ngalaba amụmanụ na nkuzi nke Nwafor Orizu Koleeji, 
Nsugbe, wee mee nchọcha ya. ndị afọ abụo a gbakọrọ ọnụ wee dị iri ise n’ọnụ ọgụ.  

A bịa n’ime ha, ụmụ nwoke dị iri abụọ ebe ụmụ nwaanyị dị iri atọ ka o ji mee nchọcha ya. E sitere n’aka 
otu onye n’ime ndị ode akwụkwọ ngalaba amụmamụ asụsụ Igbo wee nweta data. E mere nchọcha a site na 
obere ederede e nyere ụmụ akwụkwọ iji chọpụta ọgbatuhie ha na-enwe n’ikanyetadebe akara ụdaolu Ọ 
kachasị n’ebe nkejiokwu nakwa ahịrịokwu e nwegasịrị dị iche iche. ḷchọpụta ma ọ bụ ka ha wee banye 
mahadum ọsọ ọsọ ka ha ji banye  ịmụ asụsụ igbo ma ọ bụ  ịchọpụta ma o sitere n’okwu nwere nkejiokwu 
abụọ, atọ gbagowe, ma ọ bụ iji olundi akpọpụta okwu ụfọdụ na-eme etinyetaghị ya n’ebe o kwesịrị. 
Ọchọcha ji ndị afọ abụọ malitetugoro ije n’agụmaakwụkwọ mee ya. a tụrụ anya na ha ga-etinyewaganye 
uchu ma nwee oke mmasị ịmụta ya ka o ghara ibu ogbatuhie nyere ha.  

Nkanye ụdaolu n’ederede ụmụ akwụkwọ  

Tebulu 1: Igosi Ọnụọgụgụ Ụmụ Akwụkwọ Ka Nyere Ụdaolu  

Afọ Abụọ Ụmụ 
Akwụkwọ 

Ajụjụ Ajụjụ Ụdaolu Ụmụ Akwụkwọ  % 

Ụmụ Nwoke  20 5 10 15 55% 

Ụmụ Nnwaanyị    30 4 12 20 58.5% 

Tebulu 1: gosiri otu e siri kewaa ụmụ akwụkwọ dịka ụmụ nwoke na ụmụ nnwaanyị. Ndị nwoke dị iri abụọ 
n’ọnụọgụ ebe ndị nke nwaanyị dị iri atọ n’ọnụọgụ. Ụmụ akwụkwọ ndị zara ajụjụ ụdaolu a họọrọ dị iri atọ 
na ise n’ọnụọgụ. Ajụjụ a jụrụ iji nwalee ha dị iteghete, nke mbu dị abụọ n’ime ya, ajụjụ nke abụọ dị abụọ 
wee ruo na nke ise, ha niile wee gbakọta dị iri. Ajụjụ ndị nke abụọ dị anọ nke atọ atọ dị n’ime ya gbakọrọtaa 
dị iri na abụọ. 

Tebulu 2: gosiri Ọnụọgụ Ụmụ akwụkwọ kanyetara otu nkejiokwu ruo nkejiokwu iri na ndị akanyetaghị ya:  

Afọ 
Abụọ 

Ụmụ Akwụkwọ Ajụjụ Edemede  Ụmụ 
akwụkwọ  

Ndị  
kanyetara otu 
nkejiokwu 
Ruo 
nkejokwu iri 

% Ndị  
akanyetaghị   

% 

Ụmụ 
Nwoke  

20 3 9 15 5 35% 10 65% 

Ụmụ 
Nwaanyi 

30 3 9 20 7 39% 13 65% 

Na tebulu 2, N’ okpuru afọ, e gosiri na ọ bụ ụmụ nwoke na ụmụ nwaanyị ka e jiri mee nchọcha a. E gosiri 
na ụmụ nwoke e jiri mee nchọcha a dị iri abụọ ebe ụmụ nwaanyị dị iri atọ n’ọnụọgụ. Ụmụ akwụkwọ a 
họpụtara zara ajụjụ dị iri atọ na ise. Ndị nwoke dị iri na ise ebe ndị nwaanyị dị iri abụọ. Ajụjụ a jụrụ maka 
ịkanaye ụdaolu site n’otu nkejoiokwu ruo na nkejiokwu dị iri dị nkebi atọ, nke mkpụrụokwu ya dị itoolu 
itoolu. Ndị zatachara bidoro n’otu nkejiokwu ruo na nkejiokwu iri ahụ dị ise n’ime mmadụ iri atọ na ise 
zaa ajụjụ na dị ahụ ndị nwere ebe ha gbajọrọ ya dị mmadụ iri na atọ. Nwa nchọcha nwetara ụmụ akwụkwọ 
site n’ inye ha udi mkpụrụokwu dị iche iche na achịrị okwu dị iche iche ka ha kanye akara ụdaolu. Ọ dị 
ajụjụ ọ jụrụ, nke mbụ itinye ịkanye ụdaolu n’okwu bụ otu nkejiokwu dịka:  

Jí - ihe oriri 

Dí - Nna ezinaụlọ 

Nwá  - Nwatakịrị  

Sí - isi he oriri 

dợ - ebe ihe dọsara 

dị  - mmadụ  ịdị ihe  

A bịa na nkejiokwu ndị a, ụfọdụ bụ ụdaelu ebe ụfọdụ bụkwazị ụdaala. Ndị kanyetadebere ụdaelu 
dị mmadụ ise ebe ndị gbajọrọ ya dị iri na anọ. N’ime mmadụ iri atọ na ise o nwere n’ụmụ akwụkwọ ndị 
nwoke na ndị nwaanyị, ndị nwetachara ihe a jụrụ dị naani iri na itoolu. N’ime ajụjụ otu nkejiokwu kwa, ndị 
dara naanị otu dị itoolu, ebe ndị nwetere naanị abụọ n’ime anọ dịkwazị iteghete otu akara dị atọ ebe ndị 
enwetaghị akara ọ bụla dị iri na isii. 

 A bịa n’ajụjụ nke abụọ, nwa nchọcha juru bụ tinye akara ụdaolu n’okwu bụ nkejiokwu atọ na anọ 
ndị a.  

a. Ebule  
b. Ofufe  
c. Ọkpụrụkpụ  
d. Okiriri 
e. Akwụkwọ 

N; ime mkpụrụokwu ise a dị n’ọnụọgụgụ, A – E nkejiokwu atọ dị atọ n’ọnụọgụ, ebe nkejiokwu anọ dịkwa 
abụọ n’ọnụọgu, ebe mkpụrụedemede a ga-etinye ya bụ akara ụdaolu n’okwu dị itoolu. Naanị mmadụ atọ 
kanyetara akara ndị ahụ niile a chọrọ, mmadụ isii gbajọrọ otu akara. Na ọtụtụ n’ime ha nwetara okara 

maakị, karisia n’okwu ndị ahụ bụ nkejiokwu abụọ. Imirikiti nwere anọ n’ime iri atọ, ndị ọzọ nwekara, ise, 
issi dgz.  

 N’ajụjụ nke atọ, bụ itinye akara ụdaolu n’elu okwu ndị nwere ike igbanwe akara chi ha dịka. 

a. ísí + éwú   = isi + ewu  

b. ányá + éké  = anya + eke  

ch. ánự+ éhí   = anụ + ehi 

d. áká + ìsé   = aka + ise 

e. ṅkự + ùbé   = nkụ + ube 

 Akara ụdaolu ha ga-etinye dị iri abụọ. Ndị ga-akanye akara ahụ dị iri atọ na ise n’ụmụ nnwaanyị   , 
ndị afọ abụọ bụ ụmụ nwoke na ụmụ nnwaanyị   . Ụdaolu elu ha ga-akanye dị iri na asatọ ebe ụdansụda ga-
adị abụọ. Mmadụ ise nwetara ajụjụ nke atọ, ebe iri atọ ndị ọzọ gbajọsịrị n’otu ụzọ. 

Ajuụjụ nke anọ bụ itinye akara ụdaolu n’ahịrịokwu dịka. 

a. Anyị dere ule taa.  
b. Ọ zara ụlọ 

ch. ḷ gburu ewu? 

d. Ha kpere ekpere mana fada abịaghị  

e. E gotara m ji mana mmanụ gwụrụ 

Nke a bụ ịkanye ụdaolu n’ahịrịokwu. Ha ga-akanye ụdaolu dị iri anọ na ise. Ụdaelu dị iri na itoolu, ụdaala 
dị iri abụọ na ise, ụdansụda dị naanị otu. Ndị nwetara ụdaelu dị ise ebe ndị nwetara ụdaala dị anọ. Ụdabsụa 
bụ naanị otu onye.  

Tebulu 3: Igosi ụmụ nwoke na ụmụ nwaanyị ndị kanyetadebere ụdaolu na ndị akanyetaghị   

 N’ ịkọwa tebulu 3, ọ bụ ụmụakụkwọ ole dị na tebulu 3, ka a ga-eji akọwa ya n’ihi na ọ bụ ụmụ 
akwụkwọ ka ha bc. Ọ bụ n’aka ode akwụkwọ na njalaba amụmamụ asụsụ Igbo ka e siri nweta ole ha dị. n’ 
ogo nke abụọ a, ụmụ nwoke niile dị  iri abụọ, ndị  zara ajụjụ dị  asatọ. N’ ime ndị a, ụmụ nwaanyị dị iri atọ 
ebe nd ị zara ajụjụ dị asaa. Ụdaolu ole ụmụ nwoke ga-akanye dị iri na itoolu ma nkejiokwu m ahịrịokwu. 
N’ ime ya, ụmụ nwaanyị dị iri abụọ kanyetanwụrụ ụdaelu, ụdaala na ụdansụda bụ iri abụọ na otu ka ha 
kanyetadebere ebe ụmụ nwoke dị iri na ise zara ajụjụ ụdaolu dị  iri na iteghete.  

Nchikọta Na Mmechi  
 N’ eziokwu, nwa nchọcha emejupụtala ihe ọ bu n’uche site n’ igosipụta na ọtụtụ ụmụ akwụkwọ 
enweghị mmasị n’ebe ụdaolu dị. ndị o jiri mee nchọcha ya bụ ụmụ akwụkwọ ndị  nọ n’ogo nke abụọ. Nwa 
nchọcha chọpụtara n’ihe ngosi ya na ụmụ akwụkwọ eruchagh ị okara na-azatali akara ụdaolu n’ule ha. Nwa 
nchọcha chọpụtaa na ihe socha ebute nsogbu a mgbe nwataakwụkwọ na-enwe oke ihe nramahụ n’iba 
mahadum manye isi n’ị mụ asụsụ igbo ma ya bụru na ụ banyela. Ọzọ kwa dịka ibe ya bụ amaghị na ụfọdụ 
mkpụrụokwu na-agbanwe akara ụdaolu ha ma ha baa n’ahịrịokwu.  
 Nke ọzọ a chọpụtarakwara na ụfọdụ ndị na-amu Igbo ejichaghị mmasiobi ha agụ ya, kama ka ọ 
bụrụ ha a na-eme tinyekwara ọtụtụ nke nkuzi kwesịrị ikuzi ya nke ọma amaghị ya.  
 Na mmechi, ọ ga-adị mma ma e mee ka ‘Akara ụdaolu’ bụrụ ihe ọmụmụ kwụụrụ onwe ya. Nke a 
ga-eme ka ụmụ akwụkwọ tinyekwa nnukwu uchu n’ihe ọmụmụ a. A ga-agba mbọ ka e mee ka ọ bụrụ ihe 
kwesịrị   ịbụ “Ọgbatuuh ị e” di ịrị onye agafeghị n’ule ya ịgafe na klasị ọzọ.  
 N’itụnye aro, ọ ga-aka mma ka ndị na-akuzi Igbo, malite n’ogo ụlọakwụkwọ sekọndịrị rue na 
mahadum jisie ike ma wepụta ohere maka nkuzi ụdaolu ma mee ka ụmụ akwụkwọ ndị a mata uru itinye 
akara ụdaolu bara n’okwu Igbo. Ọ bụrụ na e tinye arọmaro ndị a n’ọrụ, ngụpụta ederede Igbo ga-adị mfe.   

